
[bookmark: _Toc217067524]1. Աշխատանքների իրականացման մեթոդաբանություն

[bookmark: _Toc217067525]1.1. Ընդհանուր նկարագիր
Հայաստանի Հանրապետության յոթերորդ ազգային զեկույցի (ԱԶ) պատրաստման գործընթացն իրականացվում է ՄԱԿ-ի «Կենսաբանական բազմազանության մասին» կոնվենցիայի 26-րդ հոդվածի և Կողմերի համաժողովի 15/6 որոշման հիման վրա։ Զեկույցի նպատակն է Կունմին-Մոնրեալի «Կենսաբազմազանության պահպանության գլոբալ շրջանակի» (ԿԳՇ) նպատակներին ու թիրախներին համահունչ ապահովել Հայաստանի հաշվետվողականությունը՝ ներկայացնելով ազգային մակարդակում իրականացված գործողությունների, գրանցված արդյունքների և առկա մարտահրավերների համապարփակ վերլուծություն։

[bookmark: _Toc217067526]1.2. Մեթոդաբանական մոտեցումներ
Աշխատանքները հիմնված են փուլային, համակարգված, թափանցիկ և բազմաշահառու մոտեցման վրա՝ ապահովելով մեթոդաբանական ամբողջականություն, համահունչություն, արդիականություն, տվյալների բազմաղբյուր հիմք, շահագրգիռ կողմերի ներգրավում և ներկայացվող տեղեկատվության հավաստիություն։
Գործընթացն իրականացվում է հետևյալ հիմնական սկզբունքներով․
· համապատասխանություն Կոնվենցիայի նաև (կամ) CBD/COP/DEC/15/6 որոշմամբ հաստատված՝ Annex II GUIDANCE AND DRAFT TEMPLATE FOR THE SEVENTH AND EIGHTH ATIONAL REPORT7 պահանջներին,
· տվյալների թափանցիկ մեխանիզմների կիրառում,
· շահակիցների տարբեր խմբերի նպատակային մասնակցություն,
· երկլեզու հաշվետվությունների ապահովում՝ հայերեն և անգլերեն։

[bookmark: _Toc217067527]1.3. Աշխատանքների փուլային կազմակերպում և ժամանակացույց
ԱԶ-ի մշակման աշխատանքներն իրականացվում են հստակ փուլերով՝ ապահովելով գործողությունների շարունակականություն և արդյունքների միջանկյալ վավերացում։
Փուլ I․ Նախապատրաստական աշխատանքներ 
· Տևողություն՝ 2-3 շաբաթ,
· Մեթոդաբանական հիմքի և աշխատանքային պլանի հաստատում, աշխատանքային խմբի ձևավորում և շահագրգիռ կողմերի ներգրավման մեկնարկ,
· Գործողություններ՝
· Մեթոդաբանության ներկայացում և հաստատում,
· Աշխատանքային խմբի ձևավորում,
· Շահագրգիռ կողմերի քարտեզագրում (Stakeholder mapping),
· Տվյալների հավաքագրման մեխանիզմների նախապատրաստում: 
· Ակնկալվող արդյունք՝
· Հաստատված աշխատակարգ և շահագրգիռ կողմերի ցանկ։
Փուլ II․ ԿԱՌԳԾ-ի և ազգային թիրախների վերլուծություն
· Տևողություն՝ 3-4 շաբաթ,
· Կենսաբազմազանության ազգային ռազմավարություն (NBSAP) և ազգային թիրախների համապատասխանության գնահատում Գլոբալ շրջանակի (GBF) նպատակներին,
· Գործողություններ՝
· Փաստաթղթերի վերլուծություն,
· Տվյալների հավաքագրում և նախնական գնահատում,
· Ազգային մակարդակում գրանցված առաջընթացի վերլուծություն:
· Ակնկալվող արդյունք՝
· Ազգային թիրախների իրականացման նախնական վերլուծություն։
Փուլ III․ Գլոբալ թիրախների իրագործման գնահատում 
· Տևողություն՝ 4-5 շաբաթ,
· Ազգային քաղաքականությունների և ծրագրերի ներդրման գնահատում՝ Կունմին-Մոնրեալի գլոբալ շրջանակի (GBF) համատեքստում,
· Գործողություններ՝
· Համեմատական վերլուծություն,
· Տվյալների համակարգում,
· Առաջընթացի և բացերի նույնականացում,
· Շահագրգիռ կողմերի հետ քննարկումներ:
· Ակնկալվող արդյունք՝
· Գլոբալ թիրախների իրագործման գնահատման փաստաթուղթ։
Փուլ IV․ Եզրակացություններ և հավելվածների մշակում
· Տևողություն՝ 3-4 շաբաթ,
· Բոլոր բաժինների արդյունքների ամփոփում և Կոնվենցիայի որոշումների հիման վրա անհրաժեշտ հավելվածների ձևավորում,
· Գործողություններ՝
· Ամփոփ վերլուծություն,
· Եզրակացությունների ձևավորում,
· Հավելվածների կառուցվածքի մշակում,
· Զեկույցի նախնական տարբերակի կազմում:
· Ակնկալվող արդյունք՝
· Ամփոփ զեկույցի նախնական տարբերակ և հավելվածներ։
Փուլ V․ Վերապատրաստում և զեկույցի առցանց ներկայացման նախապատրաստում 
· Տևողություն՝ 2-3 շաբաթ, 
· ԿԲԿ-ի առցանց հաշվետվության գործիքի (CBD online reporting tool) կիրառման կարողությունների զարգացում և վերջնական զեկույցի ներբեռնում,
· Գործողություններ՝
· Ուսուցումների կազմակերպում,
· Զեկույցի տեքստի վերջնական համաձայնեցում,
· Մուտքագրում առցանց համակարգ,
· Վերջնական հաստատում:
· Ակնկալվող արդյունք՝
· ԿԳՇ-ի online reporting հարթակում ներկայացված ԿԲԿ 7-րդ ազգային զեկույց։ 

[bookmark: _Toc217067528]1.4. Աշխատանքային պլան և թիմի ձևավորում
Փորձագիտական թիմի գործընթացը, որը համակարգում է թիմի ղեկավարը՝ Ալլա Ալեքսանյանը, ներգրավել է թեմատիկ փորձագետների խմբեր, որոնք են`
· կենսաբազմազանության քաղաքականության և ռազմավարական պլանավորման մասնագետ-Արեգ Կարապետյան, Արսեն Գասպարյան,
· կենսաբազմազանության մոնիթորինգի մասնագետ-Աստղիկ Ղազարյան, Գեորգի Ֆայվուշ, Ժաննա Հովակիմյան,
· շահագրգիռ կողմերի ներգրավման մասնագետ – Անի Բայբուրդյան, Մարի Չաքրյան,
· տեղեկատվության վերլուծության և տվյալների կառավարման մասնագետ- Ժուլիէթ Ամիտի, Ժաննա Ֆաֆուրյան, Տարոն Ալեքսանյան
· գենդերային և սոցիալական ներառականության մասնագետ – Մանե Մադոյան,
· ֆինանսական հոսքերի և ռեսուրսների վերլուծության մասնագետ (կենսաբազմազանության ֆինանսավորման համատեքստում)- Դավիթ Իսկանդարյան,
· տեքստերի մշակման մասնագետ - Նաիրա Պողոսյան,
· այլ մասնագիտական փորձառություն ունեցող մասնագետներ- Անահիտ Ղուկասյան։
[bookmark: _Toc217067529]Աշխատանքային խումբը գործում է՝ ըստ հաստատված աշխատակարգի, և կազմակերպում է պարբերական հանդիպումներ՝ ապահովելով բոլոր մասնագետների ներգրավվածությունն արդյունքների ձևավորման բոլոր փուլերում։ Կառավարում և որակի ապահովում
Ամբողջ գործընթացը համակարգվում է Շրջակա միջավայրի նախարարության և ԲԾԻԳ-ի կողմից. անցկացվում են պարբերական խորհրդակցությունները և հաստատվում են ընթացիկ հաշվետվությունները, իսկ բոլոր միջանկյալ արդյունքները հաստատում է պատվիրատուն։



[bookmark: _Toc217067530]2․ Աշխատանքային խմբի ձևավորման համար նախընտրելի անձանց ցանկ և աշխատակարգ

Աշխատանքային խումբում ընդգրկված են լինելու ՇՄՆ-ի, ԲԾԻԳ-ի և փորձագիտական խմբի ներկայացուցիչները։
Աշխատանքային խումբը համարվում է ձևավորված տվյալ գերատեսչության կողմից մասնակցի առաջադրման հիման վրա՝ առանց հավելյալ որոշումների։
Աշխատանքային ժամանակացույցը հաստատվում է աշխատանքային խմբի առաջին հանդիպման ընթացքում՝ հիմք ընդունելով նախապես ներկայացված առաջարկվող գրաֆիկը և հաշվի առնելով անդամների գործառնական ներգրավվածությունը։
Արդյունավետ համակարգված աշխատանքի համար նախատեսվում է․
· կազմակերպել հանդիպումներ յուրաքանչյուր բաժնի մշակման ավարտին, շահագրգիռ կողմերի հետ քննարկումներից (աշխատաժողովներից) հետո, ինչպես նաև անհրաժեշտության դեպքում՝ ստացված դիտարկումների հիման վրա հաշվետվության լրամշակման փուլում։

[bookmark: _Toc217067531]2.1. Աշխատանքային խմբի հիմնական պարտականությունները
· Փորձագիտական-խորհրդատվական դեր
Ներկայացնել և տրամադրել մասնագիտական կարծիքներ, մշակել առաջարկություններ։
· Վերահսկողական և որակի ապահովման դեր
Իրականացնել ներկայացվող նյութերի համապատասխանության ստուգում Կենսաբազմազանության մասին կոնվենցիայի (ԿԿ) պահանջներին, համահունչություն Կունմին-Մոնրեալի գլոբալ շրջանակին (ԿԳՇ/GBF) և Հայաստանի ազգային օրենսդրությանը։ 
· Տեղեկատվության տարածման և ներգրավվածության աջակցություն
Իրականացնել հաղորդակցության ուղիների և շահագրգիռ կողմերի հետ երկխոսության ամրապնդում, մասնավորապես՝ ծրագրի հանրայնացման գործընթացներին մասնակից դառնալու պատրաստակամություն։
Աշխատանքային խմբի բոլոր անդամները պարտավորվում են հետևել հետևյալ սկզբունքներին․
Գաղտնիության պահպանում
· Աշխատանքային գործընթացում ստացված կամ մշակվող ոչ հրապարակային տեղեկությունները (նախնական վերլուծություններ, ոչ վերջնական նյութեր և ներպետական համաձայնեցման փուլում գտնվող տվյալներ) ագելվում է տրամադրել երրորդ կողմերին առանց լիազորված հաստատումների։
Շահերի բախման բացառման երաշխիք
· Անդամները պարտավորվում են բացահայտել ցանկացած իրավիճակ, որը կարող է անձնական կամ ինստիտուցիոնալ շահերի բախման պատճառ դառնալ
· Անհրաժեշտության դեպքում՝ տվյալ անդամը չի մասնակցի որոշումների ընդունմանը կամ նյութերի հաստատմանը, որտեղ առկա կլինի շահերի բախում։ 



[bookmark: _Toc217067532]3. Շահագրգիռ կողմերի ներգրավման մեթոդաբանություն

Սույն բաժինը դերակատարություն ունի Կենսաբազմազանության ազգային ռազմավարության և գործողությունների ծրագրի (ԿԱՌԳԾ) և Կենսաբանական բազմազանության կոնվենցիայի 7-րդ ազգային զեկույցի մշակման, վերանայման և իրականացման գործընթացներում շահագրգիռ կողմերի մասնակցային ներգրավման ապահովման, դրա միջոցով ազգային զեկույցի մշակման համար անհրաժեշտ տվյալների հավաքագրման ու վավերացման գործընթացն արդյունավետ կազմակերպելու գործում։

Շահագրգիռ կողմերի ներգրավման գործընթացն ունի երկու հիմնական գործառույթ.

Որպես մասնակցայնության, թափանցիկության և հաշվետվողականության մեխանիզմ՝ այն ապահովում է բաց, ներառական և հավասարակշռված գործընթաց, որի շնորհիվ ոլորտի շահագրգիռ կողմերը ներգրավվում են զեկույցի մշակման հիմնական փուլերում, նպաստում ոչ միայն բազմակարծության արտացոլմանը, այլև գործընթացի նկատմամբ վստահության ամրապնդմանը։
Որպես տվյալների հավաքագրման և վավերացման աջակցող մեխանիզմ՝ այն հնարավորություն է տալիս համադրելու տարբեր աղբյուրներից տեղեկությունը՝ պետական, գիտական, տեղական և քաղաքացիական մակարդակներում, ապահովելով տվյալների ամբողջականություն, համադրելիություն և հավաստիություն։ Ներգրավման այս գործառույթը բարձրացնում է ազգային զեկույցի մեթոդաբանական որակը և մոնիթորինգի հուսալիությունը։
Այս մոտեցումը կարևորվում են Կողմերի համաժողովի 15/6 և 16/31 որոշումներով։ Այս փաստաթղթերը Կողմերին հորդորում են ապահովել շահագրգիռ կողմերի լայն՝ ներառյալ կանանց, երիտասարդներին, բնիկ և տեղական համայնքներին, քաղաքացիական հասարակությանը և մասնավոր հատվածին, մասնակցային ձևաչափով, մասնավորապես՝ յոթերորդ ազգային զեկույցի ցուցանիշների վերաբերյալ հաշվետվության պատրաստման և վավերացման փուլերում։
Մեթոդաբանությունը սահմանում է շահագրգիռ կողմերի հիմնական շրջանակը (Հավելված 2․), մասնակցության մեխանիզմներն ու համագործակցության ձևաչափերը՝ հնարավորություն ընձեռելով պետական մարմիններին, գիտական հաստատություններին, քաղաքացիական հասարակության կազմակերպություններին, համայնքներին, մասնավոր հատվածին և միջազգային գործընկերներին համատեղ գնահատելու կենսաբազմազանության ոլորտում առկա մարտահրավերները, բացահայտելու հնարավորությունները և ձևավորելու գործողությունների առավել ներառական, համակարգված ու համագործակցային մոտեցում։
Սույն բաժնում ներկայացվող մեթոդաբանական մոտեցումները բխում են Կունմին-Մոնրեալի կենսաբազմազանության գլոբալ շրջանակի մասնակցային սկզբունքներից («Համայն կառավարություն, համայն հասարակություն» Whole-of-Government and Whole-of-Society approach), ինչպես նաև հիմնված են միջազգային լավագույն փորձի և ազգային օրենսդրական պահանջների վրա՝ ապահովելով համադրելիություն գլոբալ մակարդակում իրականացվող վերլուծությունների և խորհրդակցական գործընթացների հետ։
Շահագրգիռ կողմերի ներգրավման մեթոդաբանության նպատակն է ԿԱՌԳԾ-ի վերանայման և իրականացման գործընթացի համար ձևավորել այնպիսի համակարգված մեխանիզմներ և գործիքակազմ, որոնք կստեղծեն անհրաժեշտ նախադրյալներ բազմաշահառու ներառական մասնակցայնության ապահովման և թափանցիկ խորհրդակցական ձևաչափերի կիրառման, զեկույցի մշակման բոլոր փուլերում հիմնական դերակատարների մասնակցության հավասար հնարավորությունների ապահովման, կենսաբազմազանության ոլորտում ամբողջական և փաստահեն տվյալների հավաքագրման, վավերացման և համադրման ապահովման, ինչպես նաև արդյունքների փաստաթղթավորված, հետևողական հաշվառման և գնահատման համար։

[bookmark: _Toc217067533]3.1. Ակնկալվող արդյունքներ
Շահագրգիռ կողմերի ներգրավման մեթոդաբանության կիրառման արդյունքում ակնկալվում է.
· մշակել շահագրգիռ կողմերի տվյալների բազա, որը կներառի գործընթացի հիմնական դերակատարների վերաբերյալ տվյալներ՝ ըստ ոլորտային ազդեցության և ներգրավման մակարդակի,
· ձևավորել տվյալների հավաքագրման և վավերացման գործընթացների հասցեատեր կառույցների շրջանակ, որը տվյալների տրամադրման և համադրման հիմնական հենք կհանդիսանա։
Միաժամանակ մեթոդաբանության կիրառման արդյունքում ազգային զեկույցի մշակման փուլերում կստեղծվեն անհրաժեշտ նախադրյալներ.
· շահառուների իրազեկության բարձրացման և մասնակցության ընդլայնման համար,
· միջգերատեսչական և միջսեկտորային համագործակցության ամրապնդման համար,
· հետադարձ կապի և շարունակական մոնիթորինգի համակարգի ձևավորման համար,
· հանրային վստահության և փոխադարձ պատասխանատվության մշակույթի ձևավորման համար։
Այս ձևաչափը կապահովի, որ շահագրգիռ կողմերի ներգրավման գործընթացը դառնա ոչ միայն տվյալների հավաքագրման և վավերացման գործիք, այլև մասնակցային կառավարման մեխանիզմ՝ նպաստելով ԿԱՌԳԾ-ի արդյունավետ և հաշվետու իրականացմանը։
ԿԱՌԳԾ-ի վերանայման և ազգային զեկույցի մշակման շրջանակում շահագրգիռ կողմերի ներգրավմանն ուղղված միջոցառումներն իրականացվելու են մի քանի պայմանական փուլերով, որոնցից յուրաքանչյուրի համար, կախված հիմնական գործառույթից, առաջարկվում է մեթոդական տարբեր մոտեցումներ և գործիքակազմ։

1-ին փուլ. շահագրգիռ կողմերի նախնական քարտեզագրում և վերլուծություն
Ներգրավման գործընթացի մեկնարկային փուլը շահագրգիռ կողմերի քարտեզագրումն է, որը նախատեսված է բացահայտել և համակարգել այն դերակատարներին, որոնք կարող են ազդեցություն ունենալ ԿԱՌԳԾ-ի վերանայման և ազգային զեկույցի մշակման և իրականացման վրա՝ ապահովելով հետագա խորհրդակցական գործընթացների նպատակային և հավասարակշռված կազմակերպում։ Քարտեզագրումը ոչ միայն ներկայացնում է շահագրգիռ կողմերի ամբողջական պատկերը, այլև հիմք է դնում հետագա մասնակցային գործընթացների արդյունավետ պլանավորման համար։

Շահագրգիռ կողմերի շրջանակը ձևավորվում է Կունմին-Մոնրեալի գլոբալ կենսաբազմազանության շրջանակի մասնակցային սկզբունքների հիման վրա՝ «համայն կառավարություն, համայն հասարակություն» (Whole-of-Government and Whole-of-Society approach) մոտեցմամբ, համաձայն՝ Կողմերի համաժողովի 15/6 և 16/32 որոշումների և ազգային մակարդակում ոլորտային կառավարման առանձնահատկությունների։
Այն ներառում է հետևյալ հիմնական խմբերը.
· Պետական կառավարման և տեղական ինքնակառավարման մարմիններ և պետական և համայնքային կառույցներ, որոնց գործունեությունը, ըստ կանոնադրական նպատակների, առնչվում է կենսաբազմազանության պահպանության, բնական պաշարների կայուն օգտագործման, շրջակա միջավայրի մոնիթորինգի կամ ԿԱՌԳԾ-ի ազգային և գլոբալ թիրախներում արտացոլված գործընթացների կառավարման կամ իրականացման հետ, կամ ունեն վերոնշյալ ոլորտներում տվյալների հավաքագրման, մշտադիտարկման, վավերացման և հաշվետվության ներկայացման գործառույթներ։ Այդ խմբում են նաև Կենսաբազմազանության կոնվենցիայի, Կենսանվտանգության Կարթագենյան արձանագրության, Նագոյայի արձանագրության, Ռիոյի կոնվենցիաների և Կայուն զարգացման նպատակների ազգային համակարգողները։
· Գիտական և կրթական հաստատություններ, որոնց գործունեությունը, ըստ կանոնադրական նպատակների, ուղղված է կենսաբազմազանության պահպանության կամ հարակից բնագավառների ուսումնասիրությանը և զարգացմանը: Հաստատություններն իրականացնում են գիտական հետազոտություններ, տվյալների հավաքագրում, մշտադիտարկում, վերլուծություն և գնահատում, ինչպես նաև ապահովում են կամ կարող են ապահովել գիտահեն խորհրդատվություն և փորձագիտական աջակցություն ԿԱՌԳԾ-ի ազգային և գլոբալ թիրախների իրականացման գործընթացներում։
· Քաղաքացիական հասարակության կազմակերպություններ, որոնց գործունեությունը, ըստ կանոնադրական նպատակների, առնչվում է կենսաբազմազանության պահպանության, շրջակա միջավայրի պաշտպանության, կայուն զարգացման, գենդերային հավասարության, երիտասարդության մասնակցության կամ համայնքային զարգացման ոլորտներին։ Այս ցանկում կարող են լինել նաև կազմակերպություններ, որոնք ակտիվորեն մասնակցում են ոլորտին առնչվող քաղաքականությունների հանրային վերահսկողությանն ու խորհրդակցական գործընթացներին։
· Մասնավոր հատված և բիզնես միավորներ, որոնք իրենց տնտեսական գործունեությամբ առնչվում են բնական պաշարների օգտագործման, վերամշակման, մատակարարման, բնապահպանական ծառայությունների կամ այլ հարակից ոլորտների հետ։ Այս ցանկում կարող են լինել նաև ԿԱՌԳԾ-ի նպատակներին առնչվող սոցիալական պատասխանատվության և շրջակա միջավայրի վրա ազդեցության նվազեցման ծրագրեր իրականացնող մասնավոր ընկերություններ։
· Միջազգային և տարածաշրջանային գործընկեր կառույցներ, ներառյալ միջազգային ֆինանսական ու զարգացման կազմակերպությունները, ինչպես նաև տարածաշրջանային համագործակցության ծրագրերն ու դոնոր կառույցները, որոնք տրամադրում են տեխնիկական, ֆինանսական և փորձագիտական աջակցություն ԿԱՌԳԾ-ի իրականացման շրջանակում։

Հանրային տարբեր խմբերի (օրինակ, կանայք, երիտասարդներ և այլն) ներգրավվածությունը զեկույցի մշակման գործընթացի հիմնական փուլերին ապահովվելու է միջնորդավորված. վերջիններիս շահերը ներկայացնող քաղաքացիական հասարակության կազմակերպությունների և համայնքային կառույցների միջոցով։ Նմանօրինակ մոտեցումը նպատակ ունի ապահովել այս խմբերի ներկայացվածությունը նույնիսկ այն դեպքերում, երբ անմիջական մասնակցությունը սահմանափակ է։
Քարտեզագրման գործընթացը հիմնված է հետևյալ հիմնական սկզբունքների վրա․
· [bookmark: _Hlk213554616]Ներառականություն
· Ընդգրկված են բոլոր դերակատարները, որոնք ազդեցություն ունեն ԿԱՌԳԾ-ի վրա կամ գտնվում են դրա ազդեցության ներքո։ Հատուկ ուշադրություն է դարձվել խոցելի խմբերին:
· Տվյալների որակ
· Ընտրվել են կառույցներ, որոնք տիրապետում են կենսաբազմազանության վերաբերյալ առաջնային, գիտական և վիճակագրական տվյալների:
· Որոշումների կայացում
· Ներգրավված են մարմիններ, որոնք պատասխանատու են ազգային քաղաքականության, օրենսդրության մշակման և իրականացման համար:
· Սոցիալական զգայունություն
· Հաշվի է առնվել գենդերային հավասարակշռության սկզբունքը և սոցիալական արդարությունը որոշումների կայացման գործընթացում:
Քարտեզագրման գործընթացի հիմնական քայլերը․
Քարտեզագրում կառույցների մակարդակով։ Շահագրգիռ կողմերի նախնական նույնականացումն իրականացվում է կառույցների մակարդակով՝ ընդգրկելով այն պետական, միջազգային, գիտակրթական, հասարակական և մասնավոր մարմինները, որոնք ունեն ուղղակի կամ անուղղակի ազդեցություն ԿԱՌԳԾ-ի թիրախների իրագործման վրա։ Զեկույցի մշակման տարբեր փուլերում, ըստ անհրաժեշտության, կիրականացվի նաև ավելի թիրախային և մասնավոր քարտեզագրում՝ առանձնացնելով արդեն իսկ քարտեզագրված կառույցների ներքո գործող ստորաբաժանում կամ փորձագետ։ 
Վերլուծություն ազդեցության և ներգրավվածության մակարդակներով։ Քարտեզագրված կառույցների վերլուծությունը նպատակ ունի գնահատել յուրաքանչյուր նույնականացված կառույցի դերը ԿԱՌԳԾ-ի և ազգային զեկույցի մշակման ու իրականացման գործընթացներում։
Վերլուծությունն իրականացվում է Շահագրգիռ կողմերի քարտեզագրման մատրիցայի (stakeholder mapping matrix) միջոցով (տե՛ս, Հավելված 1), որը գնահատում է շահակիցներին հետևյալ ցուցիչների միջոցով․
· ոլորտում ունեցած դերի և ազդեցության մակարդակ,
· ներգրավվածության մակարդակ,
· թեմայի նկատմամբ հետաքրքրվածություն։
Վերոհիշյալ ցուցիչների համադրման արդյունքում առանձնացվում են շահագրգիռ կողմերի երեք հիմնական խմբեր․
· Առաջնային խումբ՝ կառույցներ, որոնք ունեն ոլորտային բարձր ազդեցություն և անմիջական դեր ԿԱՌԳԾ-ի իրականացման կամ ազգային զեկույցի մշակման գործընթացում (օրինակ, պետական մարմիններ, ազգային համակարգողներ, հիմնական տվյալների մատակարարներ և մոնիթորինգի պատասխանատու կառույցներ)։
· Երկրորդային խումբ՝ կառույցներ, որոնք ներգրավվում են քաղաքականությունների ձևավորման, տվյալների վերլուծության կամ փորձագիտական խորհրդատվության փուլերում, սակայն չունեն ուղղակի գործառույթներ իրականացման գործընթացում (օրինակ, գիտական հաստատություններ, ոլորտային ՀԿ-ներ, մասնավոր հատվածի ներկայացուցիչներ)։
· Երրորդային խումբ՝ շահագրգիռ կողմեր և հանրային խմբեր, որոնք ունեն սահմանափակ ազդեցություն քաղաքական կամ վարչական որոշումների վրա, սակայն բարձր հետաքրքրվածություն և ներուժ՝ հանրային իրազեկման, համայնքային մասնակցության և լրացուցիչ տվյալների տրամադրման տեսանկյունից (օրինակ, տեղական համայնքներ, երիտասարդական և կանանց կազմակերպություններ)։
Զեկույցի մշակման ընթացքում, հատկապես տվյալների հավաքագրման և վավերացման փուլում, առաջնայնությունը տրվում է առաջնային խմբին, որը դիտարկվում է որպես տվյալների համակարգման հիմնական աղբյուր։ Միաժամանակ, երկրորդային և երրորդային խմբերի ներգրավումն ապահովվում է տվյալների լրացման, վավերացման փուլերում՝ զեկույցի որակի ապահովման և գործընթացի մասնակցայնությունը և ներառականությունը երաշխավորելու նպատակով։
Քարտեզագրման արդյունքների հաստատում։ Շահագրգիռ կողմերի քարտեզագրման արդյունքների հիման վրա մշակված նախնական ցանկը ներկայացվում է Զեկույցը մշակող փորձագիտական աշխատանքային խմբերին՝ լրամշակելու և ներկայացված ցանկի վերաբերյալ դիտարկումներ անելու նպատակով։ 

2-րդ փուլ. շահագրգիռ կողմերի ներգրավում
Քարտեզագրված շահագրգիռ կողմերի ցանկը դառնալու է Զեկույցի մշակման բոլոր փուլերում գործընթացի դերակատարների ներգրավման հիմնական գործիքը։ Շահագրգիռ կողմերի մասնակցայնության ապահովումն իրականացվում է հետևյալ հիմնական նպատակներով․
· Զեկույցի համար անհրաժեշտ տվյալների հավաքագրում, առկա տվյալների ամբողջացում, վավերացում։
· Զեկույցի մշակման բոլոր փուլերում գործընթացի մասնակցային, ներառական և թափանցիկ բնույթի ապահովում։
· Զեկույցի և դրա կարևորության վերաբերյալ ոլորտի հիմնական դերակատարների շրջանում իրազեկության մակարդակի բարձրացում։
· Դերակատարների միջև երկխոսության ձևավորում, ընդհանուր պատասխանատվության և գիտելիքի փոխանակման մշակույթի խթանում։
· Հետագայում ԿԱՌԳԾ-ի իրականացման շրջանակում իմաստալից մասնակցայնության շրջանակի ընդլայնում, ներգրավվածության որակի բարձրացում։
Ազգային զեկույցի համար անհրաժեշտ տվյալների հավաքագրումը, առկա տվյալների ամբողջացումն ու վավերացումը դիտարկվում է այս գործընթացի առաջնային և հիմնական նպատակ, որի արդյունավետ իրականացման համար կարևորվում է զեկույցի մշակման բոլոր փուլերում գործընթացի մասնակցային, ներառական և թափանցիկ բնույթի ապահովումը։
Ցանկում ներկայացված կազմակերպությունների ու դրանց ներկայացուցիչների պատշաճ և արդյունավետ ներգրավման նպատակով օգտագործվելու են հետևյալ մեխանիզմները․
· Թեմատիկ խորհրդակցություններ՝ ԿԱՌԳԾ-ի առանձին ուղղությունների և ոլորտային առաջնահերթությունների վերաբերյալ տվյալների հավաքագրման նպատակով։
· Աշխատաժողովներ, փորձագիտական և հանրային քննարկումներ՝ ոլորտային տվյալների համադրման, համատեղ գիտելիքի ձևավորման, ինչպես նաև զեկույցի վերջնարդյունքների վերաբերյալ հանրային և մասնագիտական արձագանք ստանալու նպատակով։
· Փորձագիտական հարցազրույցներ՝ խորքային կարծիքներ և փաստարկներ ստանալու նպատակով։
· Պաշտոնական հարցումներ՝ պաշտոնական տվյալների հավաքագրման, համադրման և վավերացման նպատակով։
· Առցանց հարցաշարեր և հարթակներ՝ դիտարկումների, գնահատականների և առաջարկությունների հավաքագրման նպատակով՝ ապահովելով աշխարհագրական ընդգրկվածություն և մասնակցության մատչելիություն։
· Գրավոր դիտարկումների և առաջարկությունների հավաքագրում՝ ոլորտային տվյալների և փաստաթղթերի վերաբերյալ շահագրգիռ կողմերի գրավոր դիտարկումների հավաքագրման և համադրման նպատակով։
Շահակիցների ներգրավումը կիրականացվի հետևյալ փուլերով․
· տվյալների հավաքագրում, 
· հավաքագրված տվյալների վավերացում, համադրում, վերլուծություն,
· ծրագրի վերջնարդյունքների և զեկույցի հանրայնացում,
· հետադարձ կապի ընթացիկ ապահովում։
Այս փուլերից յուրաքանչյուրի ժամանակ օգտագործվելու են տարբեր մեխանիզմներ․

Տվյալների հավաքագրման փուլում առավելապես օգտագործվելու են պաշտոնական գրավոր (այդ թվում՝ առցանց) հարցումների, փորձագիտական հարցազրույցների և թեմատիկ խորհրդակցությունների մեխանիզմները։ Այս փուլում առավելապես համագործակցության շրջանակը հստակեցնելու համար կիրառելի կարող են լինել նաև աշխատաժողովներն ու քննարկումները։ 
 Հավաքագրված տվյալների վավերացման, համադրման և վերլուծության փուլում կարող են պահպանվել նախորդ փուլում կիրառված մեխանիզմները, միաժամանակ կավելանան ավելի հասցեական փորձագիտական հարցազրույցներն ու քննարկումները, ինչպես նաև առկա տվյալների վերաբերյալ մասնագիտական գրավոր դիտարկումների հավաքագրումը։
Ծրագրի վերջնարդյունքների և զեկույցի հանրայնացման փուլում նախընտրելի կլինեն ընդլայնված կազմով աշխատաժողովները, հանրային քննարկումներն ու առցանց հարցումները, որոշ դեպքերում նաև նեղ փորձագիտական հանդիպումները։
Հետադարձ կապի ընթացիկ ապահովման փուլը նախատեսված է զեկույցի բոլոր փուլերում շահագրգիռ կողմերին իրազեկելու, ուղղակի և անուղղակի մասնակցայնությունը ապահովելու, ինչպես նաև գործընթացի վերաբերյալ նրանց դիտարկումներն ու կարծիքները հավաքագրելու, դրանց արձագանքելու նպատակով։ 
Հետադարձ կապի պատշաճ ապահովման նպատակով վերոնշյալ մեխանիզմներից զատ՝ կօգտագործվեն հատուկ այս նպատակով մշակված հետևյալ մեխանիզմները․
· Կարծիքների հավաքագրման և գնահատման առցանց հարցումներ՝ շահագրգիռ կողմերի կարծիքների հավաքագրման գործընթացի ընդհանուր գնահատում՝ զեկույցի մշակման տարբեր փուլերում։
· Գործընթացի վերաբերյալ ամփոփագրերի, իրազեկող նամակների տարածում՝ շահագրգիռ կողմերի շրջանում կտարածվի զեկույցի մշակման գործընթացի, արձանագրված արդյունքների, իրականացված միջոցառումների և սպասվելիք հանդիպումների վերաբերյալ ամփոփագրեր և իրազեկող նամակներ։

Պատասխանատվության շրջանակ շահագրգիռ կողմերի ներգրավման մեթոդաբանության գործարկման համատեքստում․
Շահագրգիռ կողմերի ներգրավման մեթոդաբանության գործարկումն իրականացվելու է մի քանի հիմնական դերակատարների փոխկապակցված համագործակցությամբ՝ ըստ նրանց լիազորությունների և գործառույթների։
[bookmark: _Hlk213573484]Շրջակա միջավայրի նախարարությունը հանդես է գալիս որպես գործընթացի քաղաքական համակարգող մարմին։ Այն ապահովում է մեթոդաբանության հաստատումը, ներգրավման գործընթացի ընդհանուր վերահսկողությունը և ազգային մակարդակում քաղաքական համապատասխանության երաշխավորումը՝ ԿԱՌԳԾ-ի և ԿԲԿ պահանջների շրջանակում։
[bookmark: _Hlk213573532][bookmark: _Hlk213573608]Բնապահպանական ծրագրերի իրականացման գրասենյակը (ԲԾԻԳ) հանդես է գալիս որպես ծրագրի և գործընթացի պատվիրատու։ Գրասենյակը համակարգում է շահագրգիռ կողմերի ներգրավման ամբողջ գործընթացը, ներառյալ՝ քարտեզագրումը, խորհրդակցությունների կազմակերպումը, տեղեկատվության և հետադարձ կապի հոսքերի կառավարումը, ինչպես նաև ներգրավման փաստաթղթավորման և մոնիթորինգի ապահովումը։
Փորձագիտական խումբն իրականացնում է մեթոդաբանության և բովանդակության մշակումը՝ սահմանելով ներգրավման փուլերի ժամանակացույցը, ձևաչափերը և թեմատիկ առաջնահերթությունները։ Խումբը մասնակցում է շահագրգիռ կողմերի նույնականացման, վերլուծության և ներգրավման մեխանիզմների ընտրության գործընթացին, ինչպես նաև ապահովում է ներգրավման արդյունքների վերլուծությունը և դրանց ներառումն ազգային զեկույցի մշակման շրջանակում։
Պետական մարմիններն ու ազգային համակարգողները ներգրավվում են գործընթացին իրենց ոլորտային ներուժի շրջանակում՝ տրամադրելով համապատասխան տեղեկատվություն, մասնակցելով խորհրդակցություններին և տվյալների ներկայացման քննարկումներին։ Նրանք աջակցում են նաև ոլորտային շահառուների նույնականացմանն ու ներգրավմանն՝ ըստ իրենց իրավասությունների։
Քաղաքացիական հասարակության կազմակերպությունները, միջազգային կազմակերպությունները, գիտական հաստատությունները և մասնավոր հատվածը դիտարկվում են որպես ներգրավման գործընթացի առանցքային գործընկերներ՝ մասնակցելով խորհրդակցություններին, հանրային քննարկումներին և հետադարձ կապի ապահովման գործողություններին։ Նրանք նաև հանդես են գալիս որպես միջնորդ օղակներ, որոնք ապահովում են որոշ հանրային խմբերի, մասնավորապես՝ կանանց, երիտասարդների, տեղական համայնքների և խոցելի կամ քիչ ներկայացված խմբերի միջնորդավորված մասնակցությունը գործընթացին՝ հնարավորություն տալով նրանց կարծիքներն ու դիտարկումները ներառել խորհրդակցությունների և որոշումների կայացման փուլերում։

Այս դերաբաշխումը հնարավորություն է տալիս ապահովելու ներգրավման գործընթացի համակարգվածությունը, պատասխանատվության հստակ շղթան և հաղորդակցության բաց ուղիները՝ դրանով իսկ ամրապնդելով մեթոդաբանական մոտեցման արդյունավետ իրականացումը, թափանցիկությունն ու հանրային վստահությունը։
[bookmark: _Toc217067534]3.2. Գործընթացի թափանցիկության ապահովման մեխանիզմները
Զեկույցի մշակման բոլոր փուլերում թափանցիկությունը դիտարկվում է որպես գործընթացի հիմնարար սկզբունք և ինտեգրված մոտեցում։ Թափանցիկության ապահովումը երաշխավորվում է մի շարք փոխլրացնող մեխանիզմների կիրառմամբ, ներառյալ՝ շահագրգիռ կողմերի քարտեզագրման և ներգրավման փուլերում կիրառվող մասնակցային մոտեցումները, զեկույցի մշակման ընթացակարգերում ընդլայնված կազմով աշխատանքային քննարկումների կազմակերպումը, ընթացիկ միջոցառումների արձանագրությունների և ամփոփ փաստաթղթերի հրապարակումը, գործընթացի վերաբերյալ տեղեկատվական հաղորդագրությունների և իրազեկող նամակների պարբերական տարածումը, ինչպես նաև ծրագրի համակարգող թիմի և ներգրավված փորձագետների հետ կապի ապահովման հստակ և հասանելի հաղորդակցական ուղիների (հատուկ էլեկտրոնային հասցե, կոնտակտային հեռախոսահամար) գործարկումը։ Այս ձևաչափը թույլ է տալիս պահպանել գործընթացի բաց, հաշվետու և հավասարակշռված բնույթը՝ ամրապնդելով հանրային վստահությունն ու մասնակցային պատասխանատվության մշակույթը։

[bookmark: _Toc217067535]3.3. Մոնիթորինգ և գնահատում
Շահագրգիռ կողմերի ներգրավման գործընթացը կիրականացվի շարունակական մոնիթորինգի և պարբերական գնահատման սկզբունքով։ Մոնիթորինգի նպատակն է հետևել գործընթացի մասնակցայնության, ներկայացվածության, թափանցիկության և արդյունավետության ցուցանիշներին, իսկ գնահատման արդյունքներն օգտագործել ներգրավման մեխանիզմների բարելավման և ԿԱՌԳԾ-ի իրականացման հաջորդ փուլերի պլանավորման ժամանակ։
Մոնիթորինգի գործիքներ.
· Մասնակցության արձանագրություններ՝ յուրաքանչյուր քննարկման, հանդիպման կամ խորհրդատվական միջոցառման բովանդակային փաստագրության համար։
· Հարցաթերթիկներ և հարցումներ՝ մասնակիցների կարծիքների և բավարարվածության մակարդակի գնահատման համար։
· Հետադարձ կապի ամփոփաթերթեր՝ ստացված առաջարկների, դիտարկումների և մեկնաբանությունների վերլուծության համար։
· Գործընթացի մոնիթորինգի մատյան՝ իրականացված գործողությունների, ժամկետների և արձանագրված արդյունքների համակարգային գրանցման համար։
· Շահագրգիռ կողմերի մասնակցության վերլուծության աղյուսակ՝ ներգրավված կառույցների, նրանց տեսակի, ներգրավման մակարդակի և պարբերականության վերաբերյալ տվյալների ամփոփման համար։
· Գրանցման թերթիկներ և մասնակցության ցուցակներ՝ յուրաքանչյուր միջոցառման կամ հանդիպման փաստացի մասնակցությունը, ներգրավվածության ծավալն ու բազմազանությունը փաստագրելու համար։
Շահագրգիռ կողմերի քարտեզագրման և ներգրավման գործընթացի գնահատումը կիրականացվի հետևյալ ցուցիչներով․
· քարտեզագրված/ներգրավված շահագրգիռ կողմերի ընդհանուր թիվը,
· քարտեզագրված/ներկայացված խմբերի բաշխումը (գենդերային, տարիքային, տարածաշրջանային, ինստիտուցիոնալ), 
· անցկացված խորհրդակցությունների և քննարկումների քանակը,
· առանձին միջոցառումների բազմազանությունը և մասնակիցների քանակը,
· շահագրգիռ կողմերին ուղարկված իրազեկող նամակների քանակը,
· տվյալների հավաքագրման նպատակով ուղարկված հարցումների պատասխանների քանակը, 
· մասնակցության և գործընթացի թափանցիկության վերաբերյալ շահագրգիռ կողմերի բավարարվածության մակարդակը։
 Պարբերական գնահատումը կօգնի հասկանալ՝ որքան արդյունավետ են ընտրված մեխանիզմները, ինչ բացեր կան և ինչպես կարելի է բարելավել գործընթացը։ Վերլուծության արդյունքները կդիտարկվեն նաև ԿԱՌԳԾ-ի իրականացման շրջանակում շահագրգիռ կողմների ներգրավմանն ուղղված առաջարկությունների մշակման համատեքստում։
Ներգրավման գործընթացի գնահատումն առաջարկվում է իրականացնել պարբերաբար թարմացվող առցանց մատյանի միջոցով, որը կծառայի որպես շահագրգիռ կողմերի ներգրավման շարունակական մոնիթորինգի գործիք։ Մատյանում կհավաքագրվեն և կվերլուծվեն ներգրավման վերաբերյալ տվյալներ քանակական և որակական ցուցիչները, որոնք կապահովեն ընթացքի թափանցիկությունը և վերլուծական համադրելիությունը։

Մատյանը կներառի հետևյալ տվյալների դաշտերը (ենթակա է փոփոխության)․
· կազմակերպության անվանումը/ ներկայացուցչի անունը՝ շահագրգիռ կողմի հստակ նույնականացման համար,
· կազմակերպության տեսակը՝ պետական, գիտական, ՀԿ, մասնավոր կամ միջազգային,
· տարածաշրջանը (մարզ, համայնք)՝ տարածքային ընդգրկվածության գնահատման նպատակով, 
· գենդերային պատկանելություն՝ անմիջական մասնակցության գենդերային բաշխվածությունը գնահատելու համար,
· տարիքային խումբ՝ տարիքային բաշխվածությունը և անմիջական մասնակցության համատեքստում երիտասարդության ներգրավվածության մակարդակը գնահատելու համար,
· պաշտոնական այն միջոցառումների ցանկը, որոնց մասնակցել է՝ գործընթացի ակտիվության մակարդակը չափելու նպատակով,
· հետադարձ կապի առկայություն և բնույթ՝ ներկայացնելու, թե շահառուն ինչպես է արձագանքել կամ մասնակցել խորհրդակցություններին,
· ներգրավման ամսաթիվը՝ մասնակցության պարբերականությունը գնահատելու համար։
Առցանց մատյանի տվյալների վերլուծությունը կհամադրվի շահագրգիռ կողմերի ներգրավման հիմնական ցուցիչների համատեքստում՝ ապահովելով մասնակցության բազմազանության, ակտիվության և արձագանքման արդյունավետության ընթացիկ գնահատում և վերլուծում։ Սա հնարավորություն կտա փուլային և շահառուների խմբերի մակարդակով գնահատելու ներգրավման քանակական ու որակական զարգացումները։


[bookmark: _Toc217067536]4. Տեղեկատվության հավաքագրման և վավերացման համապարփակ մեխանիզմ/ձևաչափ

Կենսաբազմազանության ազգային ռազմավարության և գործողությունների ծրագրի (ԿԱՌԳԾ) և Կենսաբանական բազմազանության կոնվենցիայի 7-րդ ազգային զեկույցի պատրաստման համատեքստում նախատեսվում է ներդնել տեղեկատվության հավաքագրման և վավերացման համապարփակ մեխանիզմ, որը միաժամանակ կապահովի տվյալների միասնական հավաքագրում, վավերացում և բաց հասանելիությամբ տեղեկատվության արդյունավետ օգտագործում։
Այս մեթոդաբանությունը միտված է ձևավորել հուսալի տեղեկատվական հիմք՝ ԿԱՌԳԾ-ի և Կենսաբանական բազմազանության կոնվենցիայի (ԿԳՇ) ցուցանիշների մոնիթորինգի և ազգային զեկույցի մշակման համար՝ ապահովելով պետական, գիտական, միջազգային և քաղաքացիական աղբյուրներից ստացվող տվյալների փոխկապակցվածություն, համադրելիություն և թափանցիկություն։
Տեղեկատվության հավաքագրման և վավերացման արդյունավետ իրականացումը հնարավոր է միայն շահագրգիռ կողմերի ներգրավման մեթոդաբանության հիման վրա, որը ձևավորում է տվյալների հավաքագրման, փոխանակման և որակի վերահսկման մասնակցային շրջանակը։

[bookmark: _Toc217067537]4.1. Հավաքագրվման ենթակա տվյալների շրջանակը
Ազգային զեկույցի մշակման շրջանակում հավաքագրվող տվյալները ներառում են ինչպես կենսաբանական և բնապահպանական, այնպես էլ սոցիալ-տնտեսական, կառավարման, ինստիտուցիոնալ և մասնակցային բաղադրիչներ։ Տվյալների ամբողջական հավաքագրումն ու վավերացումը նպատակ ունեն ապահովել Կունմին-Մոնրեալի գլոբալ կենսաբազմազանության շրջանակի և Կենսաբազմազանության ազգային ռազմավարության ու գործողությունների ծրագրի (ԿԱՌԳԾ) գլոբալ և ազգային թիրախներին առնչվող առաջընթացի փաստահեն գնահատում։ Դրանք ընդգրկում են էկոհամակարգերի տարածքայնության, դեգրադացիայի և վերականգնման ցուցանիշներ, տեսակների բազմազանության և վիճակի պահպանվող տարածքների, ինչպես նաև էկոհամակարգային ծառայությունների։
Բացի բնապահպանական տվյալներից՝ հավաքագրվելու են տվյալներ կենսաբազմազանության տնտեսական արժեքի, կենսառեսուրսների կայուն օգտագործման, ֆինանսավորման և խթանների համակարգերի, գենդերային հավասարության և կարողությունների զարգացման վերաբերյալ։ Զեկույցի համար տվյալներ կպահանջվեն ազգային քաղաքականությունների և օրենսդրական շրջանակների, տարածական պլանավորման և միջգերատեսչական ինտեգրման մակարդակի, ինչպես նաև հանրային մասնակցության և հաշվետվողականության ինստիտուցիոնալ մեխանիզմների վերաբերյալ։ Հաշվի կառնվեն նաև քաղաքացիական հասարակության, գիտական կառույցների, տեղական համայնքների և մասնավոր հատվածի ներգրավման վերաբերյալ տվյալները՝ որպես գործընթացի մասնակցայնության և թափանցիկության ցուցանիշներ։
Այս բոլոր տվյալները համադրվում են առաջնային, բաղադրիչ և լրացուցիչ ցուցիչների համակարգում՝ ըստ ԿԱՌԳԾ-ի նպատակների և Կենսաբանական բազմազանության կոնվենցիայի պահանջների, իսկ դրանց հավաքագրման և վավերացման գործընթացները պետք է իրականացվեն շահագրգիռ կողմերի ներգրավմամբ, համաձայն՝ Կողմերի համաժողովի 15/6 և 16/32 որոշումների՝ որպես մասնակցային, թափանցիկ և գիտահեն մոտեցման մաս։
Ըստ Կենսաբանական բազմազանության կոնվենցիայի 7-րդ ազգային զեկույցի ուղեցույցների՝ զեկույցում ներառվող տվյալների համար հստակ տարեթիվ չի սահմանվում, սակայն պահանջվում է օգտագործել ամենաթարմ տվյալները և տեղեկատվությունը համապատասխան աղբյուրներից՝ ներառելով համաշխարհային, տարածաշրջանային և ազգային ցուցանիշներ։ Կունմին-Մոնրեալի գլոբալ շրջանակի գլոբալ հաշվետվության համար նախատեսված բազային տարեթիվը համաշխարհային մակարդակով 2020-ն է, սակայն երկրների համար թույլատրվում է սահմանել տարբեր ազգային բազային տարեթվեր՝ կախված տվյալների առկայությունից։ Հայաստանի ազգային զեկույցի մշակման շրջանակում որպես բազային տարեթիվ սահմանվում է 2023 թվականը։

[bookmark: _Toc217067538]4.2. Տվյալների հավաքագրման հիմնական մեխանիզմները
Տվյալների հավաքագրման գործընթացը նախատեսվում է իրականացնել երկու փոխլրացնող ուղղություններով․
· (ա) շահակիցների կողմից տնօրինվող տվյալների անմիջական հավաքագրում՝ տվյալների հավաքագրման ձևաչափի միջոցով,
· (բ) բաց հասանելիությամբ առկա տվյալների հավաքագրում, վերլուծություն և ինտեգրում։
Այս մոտեցումը թույլ կտա համադրել պաշտոնական, հաստատագրված տեղեկատվությունը և հանրային աղբյուրներում առկա տվյալները՝ ստանալով ամբողջական պատկեր կենսաբազմազանության վիճակի, միտումների և առաջընթացի մասին։ 

[bookmark: _Toc217067539]4.3. Տվյալների հավաքագրման մոտեցումները
Տվյալների հավաքագրումն իրականացվելու է համակցված մեթոդաբանությամբ՝ հիմնված որակական և քանակական տվյալների համադրման վրա։ Գործընթացը կղեկավարվի հետևյալ հիմնական մոտեցումներով․
· Աղբյուրների բազմազանություն
Տվյալները կստացվեն միաժամանակ մի քանի աղբյուրներից՝ պետական մարմիններ, գիտական հաստատություններ, ՔՀԿ-ներ, համայնքներ, մասնավոր հատված և հանրային տվյալների բազաներ՝ ապահովելով հավաստիության և համադրելիության ստուգում։
· Փաստահենության առաջնայնություն
Տվյալների հավաքագրման և վերլուծության հիմքում դրվում են ստուգելի փաստեր և վավեր աղբյուրներ՝ նվազեցնելով ենթադրությունների կամ չհաստատված գնահատումների ազդեցությունը։
· Մասնակցայնության ապահովում
Շահագրգիռ կողմերը ներգրավվում են տեղեկատվության հավաքագրման և վավերացման գործընթացում։ Կարևորվում է բնիկների և համայնքների մասնակցայնությունը հատկապես կենսաբազմազանության տեղական մոնիթորինգի և ավանդական գիտելիքի մասով։
· Գենդերային և սոցիալական զգայունություն
Տվյալների հավաքագրման և վերլուծության ընթացքում ապահովվում է կանանց, երիտասարդների, խոցելի և քիչ ներկայացված խմբերի տվյալների ներառականությունը։ Տվյալները դիտարկվում են ոչ միայն ընդհանուր մակարդակով, այլև ըստ սոցիալ-տնտեսական և գենդերային հատկանիշների: 
· Համադրված վերլուծություն
Ուղղակի և անուղղակի աղբյուրներից ստացված տվյալները համադրվում են՝ ապահովելու համապարփակ պատկեր կենսաբազմազանության վիճակի, միտումների և առաջընթացի վերաբերյալ։
· Արտացոլման և թարմացման հնարավորություն
Տվյալների հավաքագրման գործընթացը դիտարկվում է որպես շարունակական՝ պարբերաբար թարմացվող մեխանիզմ, որը թույլ է տալիս արձագանքել նոր զարգացումներին և ապահովել վերլուծության արդիականությունը։

[bookmark: _Toc217067540]4.4. Դերակատարների ներգրավվածության և պատասխանատվության շրջանակը զեկույցի մշակման համատեքստում
Տվյալների հավաքագրման և վավերացման համակարգը ձևավորվում է փոխկապակցված դերակատարների մասնակցությամբ, որոնց միջև հստակ սահմանված են գործառույթները և պատասխանատվության շրջանակները՝ ապահովելու գործընթացի համակարգվածությունը, թափանցիկությունը և հաշվետվողականությունը։
Շրջակա միջավայրի նախարարությունը հանդես է գալիս որպես գործընթացի քաղաքական համակարգող մարմին։ Այն ապահովում է մեթոդաբանության հաստատումը, ներգրավման գործընթացի ընդհանուր վերահսկողությունը և ազգային մակարդակում քաղաքական համապատասխանության երաշխավորումը՝ ԿԱՌԳԾ-ի և ԿԲԿ-ի պահանջների շրջանակում։
Բնապահպանական ծրագրերի իրականացման գրասենյակը (ԲԾԻԳ) հանդես է գալիս որպես ծրագրի և հետևաբար գործընթացի պատվիրատու։ Այն համակարգում է տվյալների հավաքագրման, փոխանցման և պահպանման գործընթացները, ապահովում է պետական, գիտական և հասարակական կառույցների համագործակցությունը և գործընթացի փաստաթղթավորման և մոնիթորինգի իրականացումը։
Փորձագիտական խումբը պատասխանատու է զեկույցի բովանդակային մշակման, տվյալների վերլուծության և համադրման համար։ Խումբը հավաքագրված տեղեկատվությունը դասակարգում է՝ ըստ ԿԱՌԳԾ-ի նպատակների, ստուգում տվյալների ամբողջականությունն ու համադրելիությունը, ապահովում մեթոդաբանական ճշգրտությունը և թեմատիկ բաժինների բովանդակային մշակումը՝ ըստ հաստատված կառուցվածքի։
Պետական շահագրգիռ մարմինները հանդես են գալիս որպես հիմնական գործընկերներ և տվյալների առաջնային մատակարարներ։ Դրանք պարտավոր են սահմանված ձևաչափերով և ժամկետներում տրամադրել ոլորտային տվյալները, մասնակցել դրանց ճշգրտման և վավերացման գործընթացներին, ինչպես նաև ապահովել ներկայացված տեղեկատվության համապատասխանությունն ազգային ցուցիչներին։
Քաղաքացիական հասարակության կազմակերպությունները, գիտական և կրթական հաստատությունները, միջազգային կազմակերպություններ և մասնավոր հատվածը հանդես են գալիս որպես լրացուցիչ տվյալների մատակարարողներ՝ կախված իրենց գործունեության ոլորտից։ Նրանց մասնակցությունը կարևոր է հատկապես այն դեպքերում, երբ անհրաժեշտ է համալրել պետական համակարգից ստացված տեղեկատվությունն անկախ դիտարկումներով, հետազոտական տվյալներով կամ ոլորտային հաշվետվություններով։ Այս կառույցները նաև աջակցում են տվյալների վավերացման և համադրման գործընթացին՝ մասնագիտական վերլուծության, տեղային դիտարկումների կամ ոլորտային փորձի հիման վրա։ Որոշ դեպքերում թեմատիկ ՀԿ-ներն ապահովում են նաև հանրային տարբեր խմբերի՝ կանանց, երիտասարդների, տեղական համայնքների և բնիկ ժողովուրդների վերաբերյալ տվյալների ներառումը՝ նպաստելով զեկույցի մասնակցային և ներառական բնույթի ամրապնդմանը։
     
Տվյալների հավաքագրումը շահակից կառույցներից
Շահակից կառույցներից տվյալների հավաքագրման համար առաջնահերթությունը կտրվի պաշտոնական հաղորդակցման ուղիներին և մեխանիզմներին՝ պաշտոնական հարցումների և միասնական ձևաչափով հարցաթերթիկների կիրառմամբ՝ ապահովելով ստացվող տեղեկատվության համադրելիությունը, ամբողջականությունն ու վավերականությունը։Տվյալներ տնօրինող շահակից կառույցներից նախատեսվում է հավաքագրել ԿԱՌԳԾ-ին առնչվող տվյալներ հետևյալ ուղղություններով․
· ծրագրերի հիման վրա ստացված քանակական և որակական տվյալներ,
· առկա հետազոտական կամ տեխնիկական զեկույցներ, հոդվածներ,
· մոնիթորինգային տվյալների բազաներ կամ քարտեզագրական շերտեր,
· այլ տվյալներ, որոնք կարող են նպաստել հաշվետվողականության ապահովման համար։
Տվյալների հավաքագրումը կիրականացվի նախապես հաստատված ժամանակացույցով և ստանդարտ ձևաչափերով, որոնք կհամապատասխանեն ԿԱՌԳԾ-ի մոնիթորինգային համակարգին և 7-րդ ազգային զեկույցի պահանջներին։



[bookmark: _Toc217067541][bookmark: _Toc217067542]5. Բաց հասանելիությամբ առկա տվյալների հավաքագրում և վերլուծություն

Շահագրգիռ կողմերի տրամադրած պաշտոնական տվյալներից բացի՝ նախատեսվում է օգտագործել նաև բաց հասանելիությամբ տվյալները, որոնք ներկայացված են ինչպես ազգային, այնպես էլ միջազգային հարթակներում։

Բաց տվյալների հավաքագրման հիմնական աղբյուր կդիտարկվեն․
· պետական էլեկտրոնային ռեգիստրներ և բաց տվյալների պորտալներ (օրինակ, e-gov.am, data.gov.am),
· միջազգային տվյալային հարթակներ՝ GBIF (Global Biodiversity Information Facility), UNEP-WCMC, IUCN Red List, FAOStat, World Database on Protected Areas (WDPA) և այլն,
· գիտական հրապարակումներ, ազգային և տարածաշրջանային ծրագրերի հաշվետվություններ,
· քաղաքացիական գիտության նախաձեռնություններից ստացված տվյալներ (օրինակ, iNaturalist, eBird և այլ հարթակներ)։
Այս տվյալների հավաքագրման և վերլուծության գործընթացը կիրականացվի բաց տվյալների կառավարման սկզբունքներով (Open Data Principles)՝ ապահովելով․
· տվյալների ազատ հասանելիություն և հնարավորություն,
· աղբյուրների հստակ նշում և մեթոդաբանական համադրելիություն,
· տվյալների վավերականության գնահատում և խաչաձև ստուգում (cross-validation) պաշտոնական տվյալների հետ։
Բաց հասանելիությամբ տվյալների օգտագործումը կնպաստի ոչ միայն տեղեկատվության համալրմանը, այլև միջազգային հաշվետվությունների թափանցիկությանը և համադրելիությանը, ինչը կարևոր է 7-րդ ազգային զեկույցի մշակման փուլերում։

1. Վավերացման և որակի վերահսկման մեխանիզմ
Համաձայն Կողմերի համաժողովի 16/32 որոշման՝ զեկույցները պետք է հիմնվեն վավերացված տեղեկատվության վրա, որը ենթակա է ներքին և հնարավորության դեպքում՝ արտաքին վավերացման։ Տվյալների ամբողջականությունն ու ճշգրտությունը երաշխավորելու նպատակով կօգտագործվի բազմաստիճան վավերացման համակարգ, որը միավորում է տեխնիկական ստուգումը, փորձագիտական գնահատումը և հաստատման ընթացակարգերը։
Նախապես մշակված ձևաչափով շահակից կառույցներից ստացված տվյալները սկզբնական փուլում հավաքագրվում են ազգային զեկույցի միասնական բազայում։
 Այնուհետև փոխանցվում է փորձագիտական խմբին՝ վերաբերելի այլ աղբյուրներից ստացված տվյալների հետ համադրման, թեմատիկ վերլուծության, ինչպես նաև գլոբալ ու ազգային թիրախների շրջանակում համապատասխան բաժիններով բաշխման նպատակով։

Վավերացման գործընթացը ներառում է չորս հիմնական փուլեր․
Գործընթացն իրականացվում է փուլային եղանակով՝ ապահովելով տվյալների ճշգրտությունն ու մասնակցայնությունը՝
1. Տվյալների հավաքագրում պաշտոնական և ոչ պաշտոնական աղբյուրներից․
· պաշտոնական հարցումներ,
· թեմատիկ աշխատաժողովներ,
· առցանց հարցաթերթիկներ,
· փորձագիտական հարցազրույցներ:
2. Վերլուծություն և համադրում - ստացված տվյալների մշակում փորձագիտական խմբի կողմից․
· տվյալների դասակարգում՝ ըստ ԿԱՌԳԾ-ի նպատակների,
· տվյալների համադրում միջազգային առկա աղբյուրների հետ,
· բացերի նույնականացում:
3. Բազմաստիճան վավերացում․
· նախնական ստուգում տվյալներ մատակարարող կառույցի կողմից,
· փորձագիտական խմբի և աշխատանքային խմբի հաստատում,
· հանրային քննարկումներ և շահագրգիռ կողմերի դիտարկումներ:
4. Վերջնական հաշվետվություն - հաստատված տվյալների թվայնացում և ներբեռնում CBD Online reporting հարթակ․
· ապահովում է ազգային զեկույցի միջազգային հասանելիությունը և համադրելիությունը:
Բաց հասանելիությամբ տվյալների վավերականությունը կստուգվի համադրման և փորձագիտական գնահատման գործընթացով՝ ներառելով․
· տվյալների համեմատություն պետական և հաստատագրված աղբյուրների հետ,
· մետատվյալների ամբողջականության և համապատասխանության ստուգում,
· փորձագիտական և աշխատանքային խմբերի կողմից տվյալների վերջնական հաստատում։
Տվյալների որակի ապահովման գործընթացն իրականացվում է նախապես սահմանված հստակ չափանիշների հիման վրա, որոնց միջոցով գնահատվում են հավաքագրված և վերլուծության ենթարկված տվյալների ամբողջականությունը, ճշգրտությունը, համահունչությունը, արդիականությունը և հուսալիությունը։ Այս չափանիշները կիրառվում են տվյալների վավերացման բոլոր փուլերում՝ ապահովելով ներկայացվող տեղեկատվության վստահելիությունը և համադրելիությունը։
Տվյալների որակը գնահատվելու է հետևյալ չափանիշների հիման վրա․
· Ամբողջականություն - ստուգվում է՝ արդյո՞ք տվյալներն ամբողջությամբ ընդգրկում են հաստատված ցուցիչները և համապատասխան ժամանակային միջակայքը (նախընտրելի է 2020-2023 թթ․):
· Համահունչություն - տարբեր աղբյուրներից ստացված տվյալների տրամաբանական համապատասխանությունը և համադրելիությունը:
· Ճշգրտություն - գնահատվում է տվյալների համապատասխանությունը սկզբնաղբյուր փաստաթղթերի և պաշտոնական վիճակագրական տվյալների հետ:
· Արդիականությունը - տվյալները թարմացված լինելու գնահատում՝ ըստ վերջին երեք տարիների:
· Հուսալիություն – տվյալների աղբյուրների վստահելիության և մեթոդաբանական բացատրության առկայություն:
Տվյալների որակի վերահսկումն իրականացվում է փորձագիտական խմբի կողմից՝ ԲԾԻԳ-ի համակարգմամբ։ Այս նպատակով կկիրառվեն վավերացման ձևանմուշներ և ստուգաթերթեր, որոնք ներառելու են տվյալների աղբյուրների, մետատվյալների, հավաքագրման մեթոդաբանության և թվային ձևաչափի գնահատման դաշտերը։
Նմանօրինակ մոտեցման կիրառումը կապահովի, որպեսզի ազգային զեկույցում ներառվող տվյալները լինեն պաշտոնապես հաստատված, վստահելի և համադրելի ինչպես միջազգային տվյալների կառավարման ստանդարտների, այնպես էլ ԿԲԿ-ի մոնիթորինգային համակարգում կիրառվող ցուցիչների հետ։ Առանձին ուշադրություն է դարձվում տվյալների թվայնացմանը և ինտեգրմանն ազգային MRV համակարգում՝ թույլ տալով տվյալների ավտոմատ փոխանցում CBD Online Reporting Tool հարթակ։ Այն կբարձրացնի հաշվետվողականության մակարդակը և կնպաստի տվյալների օգտագործմանը գիտական վերլուծությունների, որոշումների ընդունման և միջազգային համագործակցության շրջանակում։
Այսպիսով, առաջարկվող մեխանիզմը կներառի հետևյալ հիմնական բաղադրիչները․
· Տվյալների աղբյուրների քարտեզագրում և համակարգում՝ ներառելով բոլոր հնարավոր շահակիցներին և բաց հասանելիության տեղեկատվությունը։
· Տվյալների ստանդարտ ձևաչափով հավաքագրում՝ համաձայն ԿԱՌԳԾ-ի ազգային մոնիթորինգային համակարգի և ԿԳՇ-ի պահանջներին։
· Վավերացման և որակի վերահսկման փուլեր՝ ներառելով փորձագիտական և աշխատանքային խմբերը և վավերացնելով հանրային քննարկումների ընթացքում։ 
· Համակարգային թարմացումների և հետադարձ կապի մեխանիզմ՝ շահագրգիռ կողմերի և պատասխանատու կառույցների ներգրավմամբ։
Տվյալների մուտքագրման և պահպանման թվային հարթակ ինտեգրված ազգային MRV (Monitoring–Reporting–Verification) համակարգի ստեղծման առաջարկն ընդունելու և ինտեգրելու դեպքում հնարավոր կլինի ազգային մակարդակում ստեղծել թափանցիկ, վստահելի և ժամանակին թարմացվող տեղեկատվական հենք, որը հետագա տարիներին կնպաստի ազգային և միջազգային մակարդակներում Հայաստանի կենսաբազմազանության կառավարման, հաշվետվության և քաղաքականության բարելավմանը, կհանդիսանա ԿԱՌԳԾ–ի ամենամյա հաշվետվողականության, փաստահեն որոշումների կայացման և կայուն զարգացման նպատակների իրականացման հուսալի հիմք։ 

	Կարճ նկարագրեք այս զեկույցի պատրաստման գործընթացը։

Կենսաբազմազանության ազգային յոթերորդ զեկույցի պատրաստման գործընթացն իրականացվել է Հայաստանի Հանրապետության շրջակա միջավայրի նախարարության և Բնապահպանական ծրագրերի իրականացման գրասենյակի (ԲԾԻԳ) համակարգմամբ՝ Կենսաբանական բազմազանության մասին կոնվենցիայի 26-րդ հոդվածի և Կողմերի համաժողովի 15/6 որոշման պահանջներին համահունչ։ Փուլային, համակարգված և փաստահեն մեթոդաբանությամբ կառուցված գործընթացն ապահովում է տվյալների հավաքագրման, վավերացման, շահագրգիռ կողմերի մասնակցության և գործընթացի թափանցիկության ամբողջական շղթա։ Զեկույցի նպատակն է Կունմին-Մոնրեալի գլոբալ կենսաբազմազանության շրջանակում ներկայացնել Հայաստանի ձեռնարկած քայլերը, գրանցված արդյունքները, առկա մարտահրավերներն ու ձեռքբերումները՝ ընդգծելով ազգային մակարդակում իրականացված քաղաքականությունների և գործողությունների ներդրումը գլոբալ նպատակների իրականացման գործընթացում։
Գործընթացը ղեկավարվել է «համայն կառավարություն, համայն հասարակություն» (Whole-of-Government, Whole-of-Society) սկզբունքով՝ երաշխավորելով պետական կառավարման մարմինների, գիտական և կրթական հաստատությունների, քաղաքացիական հասարակության կազմակերպությունների, մասնավոր հատվածի և միջազգային գործընկերների լայն շրջանակի մասնակցությունը։ Աշխատանքներն իրականացվել են փորձագիտական և բազմաշահառու աշխատանքային խմբերի կողմից, որն ապահովել է մասնագիտական բազմակարծություն և նպաստել գործընթացի թափանցիկության, հաշվետվողականության և հանրային վստահության ամրապնդմանը։ Փորձագիտական և աշխատանքային խմբերը գործել են հաստատված աշխատակարգով՝ ապահովելով գործընթացի որակի վերահսկում և արդյունքների փուլային հաստատում: 
Շահագրգիռ կողմերի ներգրավման մեթոդաբանությունը դիտարկվել է որպես գործընթացի առանցքային բաղադրիչ։ Այն նպատակ ունի ապահովել մասնակցային, թափանցիկ և հավասարակշռված ձևաչափ՝ հնարավորություն տալով բոլոր շահակիցներին համատեղ գնահատել կենսաբազմազանության կառավարման մարտահրավերներն ու հնարավորությունները։ Քարտեզագրման փուլում նույնականացվել են շահագրգիռ կողմերի բոլոր հիմնական խմբերը։ Ներգրավման գործընթացն իրականացվել է տարբեր գործիքների միջոցով՝ թեմատիկ խորհրդակցություններ, աշխատաժողովներ, փորձագիտական հարցազրույցներ, առցանց հարցումներ, հանրային քննարկումներ և պաշտոնական գրավոր հարցումներ։ Այս մոտեցումը հնարավորություն է տվել ապահովելու գործընթացի ներկայացվածությունը, բազմազանությունը և փաստահենությունը։ Բոլոր փուլերում պահպանվել են գենդերային հավասարության և սոցիալական ներառականության սկզբունքները՝ ընդգծելով կանանց, երիտասարդների, տեղական համայնքների և խոցելի խմբերի մասնակցությունը, հաճախ նաև միջնորդավորված՝ քաղաքացիական հասարակության կառույցների միջոցով: 
Տեղեկատվության հավաքագրման և վավերացման մեթոդաբանությունը մշակվել է՝ ապահովելու տվյալների բազմաղբյուր հավաքագրում և որակի վերահսկում։ Տվյալների հավաքագրումն իրականացվել է երկու փոխլրացնող ուղղությամբ՝ (ա) շահակից կառույցներից տվյալների ուղղակի ստացում պաշտոնական հարցումների և միասնական ձևաչափերի միջոցով, և (բ) բաց հասանելիությամբ տվյալների հավաքագրում և վերլուծություն։ Տվյալների ամբողջականությունը և հուսալիությունն ապահովվել են բազմաստիճան վավերացման համակարգով, որը ներառել է առկա տվյալների նախնական ստուգում՝ տվյալներ մատակարարող կառույցների կողմից, փորձագիտական և աշխատանքային խմբերի կողմից հաստատում, ինչպես նաև տվյալների վավերացման ընդլայնված գործընթաց շահագրգիռ կողմերի մասնակցությամբ ամփոփիչ հանրային քննարկման միջոցով։ 
Տվյալների որակի ապահովման գործընթացում կիրառվել են հստակ չափանիշներ՝ ամբողջականություն, ճշգրտություն, համահունչություն, արդիականություն և հուսալիություն։ Վավերացման ընթացքում իրականացվել է տվյալների համադրություն ազգային և միջազգային աղբյուրների հետ, մետատվյալների գնահատում, փորձագիտական հաստատում և հանրային քննարկումների միջոցով ներկայացված դիտարկումների ներառում։ Բոլոր փուլերը փաստաթղթավորվել են՝ ապահովելով գործընթացի թափանցիկությունը և վերահսկելիությունը։ Զեկույցի մեթոդաբանության մեջ հատուկ տեղ է հատկացվել նաև տվյալների թվայնացմանը և Կենսաբանական բազմազանության մասին կոնվենցիայի առցանց հաշվետվողականության գործիքի (CBD Online Reporting Tool) ինտեգրմանը, որը թույլ է տալիս ապահովել Հայաստանի հաշվետվության ներկայացումը միջազգային մակարդակում և բարելավել մոնիթորինգի համակարգի արդյունավետությունը։
Փորձագիտական և աշխատանքային խմբերը պարբերաբար վերանայել են ստացված արդյունքները, իսկ Շրջակա միջավայրի նախարարությունը և ԲԾԻԳ-ն իրականացրել են ընթացիկ վերահսկողություն և հաստատում։ Ամբողջ գործընթացը կառուցվել է հաշվետու, բաց և համագործակցային միջավայրում՝ նպաստելով շահակիցների միջև գործընկերային հարաբերությունների ամրապնդմանը, որը հնարավորություն է տվել ստեղծելու բարձր վստահությամբ, մեթոդաբանորեն հիմնավորված և միջազգային չափանիշներին համահունչ փաստաթուղթ: Այն կծառայի որպես ազգային հաշվետվողականության և քաղաքականության բարելավման գործիք՝ միաժամանակ ամրապնդելով Հայաստանի դերակատարությունը գլոբալ կենսաբազմազանության կառավարման գործընթացներում։

